
Хәрәкәтле уеннар 

Мин сикерәм, син кул чәбәклә 

Уйнаучылар, бер-берләренә карап, 

ике рәткә тезелеп басалар. 

Тәрбияче сигналы буенча беренче 

рәттәге балалар кул чаба 

башлыйлар, икенче рәттәгеләр бер 

урында ике аякта сикереп торалар 

(аяклар бергә, аяклар як-якка). 12-

16 тапкыр сикергәннән соң 

балалар рольләрен алмашалар. 

Куяннар 

Бер бала “эт” итеп билгеләнә. Ул 

яшелчә бакчасын саклый. Калган 

балалар – “куяннар”. Идәнгә 

түгәрәкләр – “куяннарның өе” 

сызыла. Куяннар, ике аякта 

сикерә-сикерә, яшелчә бакчасында 

йөриләр, түтәлләр аша сикереп 

чыгалар. “Эт килә!” дигән 

сигналны ишетүгә, куяннар үз 

өйләренә йөгерәләр. Эт аларны 

куа. Тотылган куянны үзе белән 

алып китә. 

Бергәләп өйрәник 

 

            

Кеше һәм әйләнә-

тирә дөнья 
Әти-әниләр өчен к 

ярдәмлек 

(4-5 яшь) 

 

 

 
 

 



Мәкальләр 

* Рәхмәт кемгә дә рәхәт. 

* Кош — канаты белән, кеше 

дуслары белән көчле. 

* Дустың булмаса — эзлә, тапсаң 

— югалтма. 

* Кешегә иң кирәге — ягымлы 

чырай, җылы сүз. 

* Татлы тел аюны да биетә. 

* Теле татлының дусты күп. 

* Тыйнаклык кешене бизи. 

 

Җырлар, юаткычлар, эндәшләр 

Болыт, болыт, килмә син, 

Безнең юлны бүлмә син, 

Син килгәч, без куркабыз, 

Өйгә кайтып китәбез.  

 

Әтисенә ай кебек, 

Әнисенә көн кебек, 

Апасына гөл кебек, 

Бабасына туп кебек, 

Килеп киткән кешеләргә 

Чүп кадәр дә юк кебек. 

                                     

 

 

 

 

 

    Шигырьләр 

Әйдә, танышабыз 

 

Йә, әйдә, танышабыз, 

Кулга-кул бирешәбез, 

Исемне әйтешәбез, 

Кул кысып күрешәбез. 

Киң итеп елмай миңа, 

Мин дә елмаям сиңа. 

Туры итеп караштык, 

Менә шулай таныштык. 

 Вәсимә Хәйруллина 
 

 

Иртә 

Бер ягымда — кызыл Кояш,  

Бер кулымнан әни тоткан, 

Бер ягымда — ап-ак Ай.  

Бер кулымнан — әтием. 

Мине озата баралар,  

Шыпырт кына уйлап барам, 

Адашмасын дип бугай.  

Үзләренә әйтмимен. 

Әни минем Кояш инде, 

Әти Ай дип ышанам. 

Уң якта — Ай, 

Сулда — Кояш, 

Ә мин кемгә охшаган? 

 Илсөяр Иксанова 

Үстерешле уеннар 

Иң җитез 

Уен мәйданчыкта оештырыла. 

Җиргә, бер-берсеннән ара 

калдырып, кыршаулар салына. Һәр 

бала бер кыршау эченә кереп баса. 

Алып баручы уртада басып тора. 

Ул: “Бер, ике, өч, йөгерегез!” – дип 

әйтүгә, балалар кыршауларыннан 

чыгып йөгерә башлыйлар. “Бер, 

ике, өч, өйгә таба йөгер!” – дигә 

команда әйтүгә, балалар 

кыршауларына кереп басалар. 

“Өй”сез калган уенчы киләсе 

уенда алып баручы була. 

Такси 

Ике бала зур кыршау эченә – 

берсенең артына икенчесе кереп 

басалар. Кулларын төшереп, 

кыршауны ике яктан тоталар. Алда 

басып торган бала – “такси 

йөртүче”, икенчесе – “пассажир”. 

Балалар бүлмә буйлап бер 

юнәлештә йөгереп йөриләр. 

Бераздан, юнәлешләрен үзгәртеп, 

тукталышлар ясап йөриләр, 

йөгерәләр.  

Берникадәр вакыттан соң 

рольләрен алмаштыралар 


